
Elevane ved intro-
duksjonstenesta fekk 
prøve seg som fortel-
jarar.

Anne Elisebeth Skogen frå Sand 
jobbar som profesjonell forteljar, 
dramalærar og kurshaldar. Måndag 
og tysdag heldt ho kurs i forteljing 
for drygt 20 elevar frå introduk-
sjonstenesta i Sauda. Kurset kul-
minerte med ei hyggeleg framsy-
ning i kommunestyresalen, der 
eit invitert publikum fekk høyre 
historiene til dei ferske forteljarane.

Først i fjor
Ideen om eit slikt kurs dukka første 
gong opp i ! or. Skogen blei spurt 
om å halde eit kurs for elevane ved 
introduksjonstenesta i Suldal. Ho 
hadde derfor litt erfaring då ho sa 
seg villeg til å halde eit tilsvarande 
kurs i Sauda. Skogen seier at ho var 

spent på korleis kurset ville utvikle 
seg. Eigentleg skulle forteljingane 
til elevane ta utgangspunkt i ulike 
bilete frå ein tur dei hadde til Gul-
lingen i juni. Det viste seg å ikkje 
vere så lett. 

Eigen barndom
Det var først når ho sjølv fortalte 
ei historie om si eiga bestemor at 
det løyste seg.

– Då forstod eg at det var vegen 
å gå. Alle har eit forhold til eige liv 
og opplevingar. Å bruke seg sjølv 
blir på eit vis å gå tilbake til det 
ufarlege. Eg såg at det var lettare for 
elevane å fortelje om besteforeldra 
sine, og eg såg at det var noko som 
verkeleg engasjerte dei, seier ho, 
og føyer til at elevane først fortalte 
historia på morsmålet før dei fekk 
prøve seg på norsk.

Utfordring
Kurshaldaren synest at det har vore 
givande å jobbe med gruppa frå 

introduksjonstenesta.
– Dei jobba som heltar. Eg såg 

at dei var litt " aue i starten, men 
det var også tydeleg at dei kosa 
seg, fortel ho.

Det har også vore nokre utfor-
dringar den korte stunda kurset 
varte.

– At ikkje alle beherskar språket 
like godt er utfordrande, fordi orda 
er eit sentralt verktøy når ein fortel, 
og dermed vil det også avgrense 
mulegheita for å slå seg laus, poeng-
terer Skogen.

Hadde ho hatt lengre tid med 
elevane er det nokre forteljartek-
niske verktøy ho kunne tenkt seg 
å jobba vidare med.

– Eg ville ha fokusert meir 
på kroppsspråk og blikk, som er 
svært viktige verkemiddel når ein 
fortel, konkluderer Anne Elisebeth 
Skogen.

HISTORIEFORTELJAR: Abdiqadir Ahmed Isaq var ein av dei som fekk 
prøve seg som forteljar under framsyninga i kommunestyresalen.

Fortalte historier om besteforeldre

Arne O. Øystese er frå 
1. september konstitu-
ert som prost i Søre 
Ryfylke prosti.

– Biskopen har spurt om eg mel-
lombels vil vera prost også i Søre 
Ryfylke prosti. Kva mellombels 
betyr i denne samanhengen er 
uvisst. Men frå 1. september vil 
eg vera prost i både nordre og søre 
prosti, stadfestar Arne O. Øystese, 
som presiserer at han framleis vil 
arbeida som prest i Sauda.

Noverande prost i søre prosti 
skal ta over som generalsekretær 
i Det norske misjonsselskap.

Stort ansvar
Frå 1. januar 2006 har Søre Ryfylke 
prosti femna om Forsand, Hjelme-
land og Strand kommunar medan 
Nordre Ryfylke prosti, der Arne 
O. Øystese har vore prost i mange 
år, har  femna om Sauda, Suldal 
og Vinda! ord kommunar. Frå 1. 
september vil Øystese dermed ha 
ansvaret for 12-14 prestar og det 
kyrkjelege arbeidet i seks kom-
munar med store geografiske 
avstandar.

– For min del vil dette inne-
bera meir reising enn før, både 
i prostia og til møte i Stavanger. 
Den beste plassen å samlast kom-
munikasjonsmessig vil vera Sand, 
forklarer han.

Sjølv om han understrekar at 
han fortset sitt virke i Sauda, gjer 
han merksam på at den utvida 
arbeids- og reisebyrda han har 
teke på seg gjer at den lokale 
kyrkjelyden i tida framover vil få 
besøk av vikarprestar ved ein del 
enkelthendingar.

Endringar i vente
Arne O. Øystese er vidare medlem 
av ei arbeidsgruppe nedsett av Sta-
vanger bispedømmeråd. Arbeids-
gruppa skal utgreia alternative pro-
stiinndelingar for menighetene 

Prost i to prosti

i noverande Søre Ryfylke prosti.
Frå 1. januar 2006 er Stavanger 

bispedømme delt inn i ti prosti. 
Øystese meiner dette talet truleg 
vil endra seg i fram-
tida, og at det i så 
fall vil gå mot færre 
prosti. Han trekker i 
denne samanhengen 
trådane til prosessen 
som starta i 2008 med tanke på 
å skilla stat og kyrkje – men der 
banda framleis vil vera sterke.

Forholdet mellom stat-kyrkje, 
talet på prosti og det føreståande 
kyrkjevalet meiner han er element 

som talar at Sauda bør tenka over 
kor ein kyrkjeleg vil høyra til – 
Stavanger eller Haugesund.

– Då bør ein òg skjela litt til 
kommunestruktu-
ren. Skal Sauda ori-
entera seg sørover? 
”Byen” har jo for 
Sauda tradisjonelt 
vore Stavanger, eller 

skal me venda oss til Haugesund? 
Dette er spørsmål det vil vera 
naturleg å ta opp, synest Øystese.

– Ei spanande tid. Både i 2012, 
2013 og 2014 vil det skje viktige 
ting, minnar han om.

Mangel på prestar
Stavanger bispedømme arbeider 
elles med å sjå på ressursforde-
linga i bispedømmet. Her går det 
fram at det i til dømes Stavanger 
domprosti og Haugesund prosti er 
”overdekking” av prestar medan 
Nordre Ryfylke prosti manglar ein 
0,9 prosents ressurs.

– I 2009 fekk me tildelt ein 
prosti/fengselsprest, det var til 
umåteleg god hjelp, påpeikar prost 
Arne O. Øystese.

Likevel viser han til at prestane 
i periodar må stå ekstra på for å 
løysa oppgåvene, men understrekar 

at han ikkje klagar.
– Trur du de vil få dekka opp 

den manglande ressursen?
– Eg er litt spørrande, vedgår 

Øystese.
Det grunngir han med det 

faktum at i dei komande fire-
seks åra vil mange prestar oppnå 
pensjonsalder. Samstundes er det 
relativt få som er i gang med ei 
presteutdanning.

– Men no er det ein god trend 
igjen, konstaterer han om søkinga 
til dei aktuelle utdanningsinsti-
tusjonane. 

...meir reising 
enn før...

arvid@ryfylke.net

UTVIDA STILLING: Frå 1. september vil Arne O. Øystese verte mellombels prost i Søre Ryfylke prosti, i tillegg til den faste stillinga i 
Nordre Ryfylke prosti.


